
 
 
 
 
 
 
 
 
 
 

ᑎᒍᔭᐅᓯᒪᔪᓕᕆᓂᖅ ᓄᓇᕗᒻᒥᑦ  

ᐱᔪᓐᓇᕐᑎᑕᐅᓂᖏᑦ ᑎᒍᔭᐅᓯᒪᔪᓕᕆᔨᒃᑯᓐᓂᑦ ᓄᓇᕗᒻᒥᑦ ᒪᓕᒃᐳᑦ ᑐᙵᕕᖕᓂᑦ ᓲᕐᓗ 
ᐃᒃᐱᒍᓱᑦᑎᐊᖕᓂᖕᓂᑦ, ᐃᑲᔪᖅᑎᒌᖕᓂᖕᓂᑦ, ᐊᓐᓇᒃᑲᓐᓂᕈᓐᓇᖕᓂᖅ, ᓄᓇᓕᖕᓂᑦ, ᐃᓅᖃᑎᒌᖕᓂᖅ, 
ᐃᑲᔪᖅᑎᒌᖕᓂᖅ ᐃᓱᒪᒃᓴᖅᓯᐅᕈᓐᓇᑦᑎᐊᖕᓂᖕᒥᓪᓗ. ᐊᒥᓱᑦᑕᐅᖅ ᐱᒻᒪᕆᐅᔪᑦ ᐊᑐᕐᑕᐅᕗᑦ 
ᓄᓇᖃᖅᑳᖅᓯᒪᔪᑎᒍᑦ ᐃᓅᓂᖕᒥᑦ.  

ᑎᒍᐅᒪᔪᓕᕆᓂᖅ ᓄᓇᕗᒻᒥᑦ ᐱᓇᓱᐊᖅᑐᑦ ᑎᒍᔭᐅᒪᕝᕕᖕᒥᑦ ᒪᒥᓴᕐᓂᓕᕆᔪᓂᑦ ᓈᒻᒪᒃᑐᓂᒡᓗ 
ᐅᓗᕆᐊᓇᖅᑐᒦᑎᑦᑎᙱᓪᓗᑎᒃ ᐊᐅᓚᑦᑎᑦᑎᐊᕐᓗᑎᒃᓗ ᐃᖅᑲᓇᐃᔭᖅᑎᓄᑦ ᑎᒍᔭᐅᒪᔪᓄᓪᓗ. 
ᑲᒪᒋᐊᖃᓲᖑᒻᒥᔪᑦ ᐃᓐᓇᕐᓂᒃ ᒪᒃᑯᑦᑐᓂᓪᓗ ᐃᑲᔪᖅᑕᐅᕝᕕᖏᓐᓂ, ᐃᖅᑲᖅᑐᐃᔨᒧᑦ 
ᐸᓯᔭᒃᓴᐅᓂᕋᖅᑕᒥᓃᑦ ᒪᓕᒋᐊᖃᓕᖅᑎᑕᐅᓯᒪᔪᓂᑦ ᐅᐊᑦᑎᓲᑦ, ᐊᒻᒪᓗ ᑭᖑᓂᐊᒍᑦ. ᐃᓚᖃᖅᑐᖅ 
ᐊᔾᔨᒌᙱᑦᑑᑎᓂᑦ ᐱᔨᑦᑎᕋᐅᑎᓂᑦ ᑎᒍᔭᐅᒪᔪᑦ ᑲᒪᒋᔭᐅᓂᖏᑦ, ᐋᓐᓂᐊᓯᐅᑎᓂᑦ, ᐃᓱᒪᓕᕆᓂᖕᓂᑦ 
ᐃᑲᔪᖕᓂᖕᒧᓪᓗ ᐱᔨᑦᑎᕋᐅᑎᓂᑦ, ᐃᑲᔪᖅᑐᐃᓪᓗᑎᒡᓗ ᓄᓇᓕᓐᓅᖅᐸᓪᓕᐊᓂᐊᖅᑎᓪᓗᒋᑦ.  

ᐱᕙᓪᓕᐊᔪᒻᒪᕆᐅᓪᓗᑕ ᐃᖅᑲᓇᐃᔭᕐᕕᐅᕗᒍᑦ, ᓴᖅᑭᑦᑎᓇᓱᒃᖢᑕᓗ ᐱᓯᒪᐃᓐᓇᕐᓗᒍᓗ 
ᐃᒃᐱᒍᓱᑦᑎᐊᕐᓂᖅ ᐃᓚᓕᐅᔾᔨᓯᒪᔪᖅ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ, ᐃᑲᔪᖅᑐᐃᓪᓗᑎᒃ ᑭᒃᑯᓕᒫᑦ 
ᐊᑦᑕᖕᓇᙱᑦᑐᒦᓐᓂᖏᓐᓂᑦ, ᓴᓇᑐᓂᖕᒥᑦ ᐱᑎᑦᑎᓇᓱᐊᓲᑦ, ᐃᓕᖅᑯᓯᒨᖓᔾᔫᒥᔪᓂᑦ 
ᐱᓕᕆᐊᖃᖅᖢᑎᒃ ᐊᔪᕆᖅᓱᐃᓂᖕᒥᑦ ᑲᒪᓂᖕᒥᓪᓗ ᓄᓇᕗᒻᒥᐅᓂᑦ ᐊᑲᐅᙱᓕᐅᕈᑎᖃᖅᑐᑦ 
ᒪᓕᒐᖕᒥᑦ. ᑎᒍᔭᐅᓯᒪᔪᓕᕆᔨᒃᑯᑦ ᐊᑦᑕᖕᓇᖅᑕᐃᓕᒪᑎᑦᑎᓂᖕᒥᑦ ᐱᓕᕆᐊᖃᓲᑦ 
ᖃᓄᐃᙱᑦᑎᐊᕐᑐᓂᒡᓗ ᓄᓇᓕᖕᓂᑦ ᐊᐅᓚᑦᑎᕙᒃᖢᑎᒃᓗ ᐊᑦᑕᖕᓇᕐᑐᓂᑦ ᐱᓗᐊᖏᓐᓂᒃᑯᑦ. 

ᑎᒍᔭᐅᒪᔪᓕᕆᔨᒃᑯᑦ ᑲᒪᒋᔭᖃᖅᑐᑦ ᐊᐅᓚᑦᑎᓂᖕᒥᑦ 7−ᓂᑦ ᑎᒍᔭᐅᒪᔪᓕᕆᕝᕕᖕᓂᑦ ᓄᓇᕗᒻᒥᑦ. 
ᓄᓇᕘᑉ ᐱᖁᑎᖏᑦ ᐃᓂᖃᕐᑎᑦᑎᕙᒃᐳᑦ ᐃᖅᑲᒃᑐᖅᑕᐅᖅᑳᕋᑎᒃ ᑎᒍᔭᐅᓯᒪᔪᑦ ᑕᐃᒃᑯᐊᓗ 
ᑎᒍᔭᐅᓯᒪᓲᑉ ᐊᕐᕌᒎᒃ ᒪᕐᕉᒃ ᑐᖔᓂᑦ. ᒪᓕᒐᓕᕆᔨᒃᑯᑦ ᐃᑲᔪᖅᐸᒃᑭᕗᑦ ᐱᓕᒻᒪᒃᓴᐃᕙᒃᖢᑎᒃᓗ 
ᑎᒍᔭᐅᒪᔪᓂᑦ ᐋᖅᑭᒋᐊᕋᓱᐊᖅᖢᒋᑦ ᑲᔪᓯᑦᑎᐊᖕᓂᖃᕐᓗᓂᓗ ᓄᓇᓕᖕᓄᑦ ᐅᑎᓕᕌᖓᒥᒃ. 
ᓄᓇᓕᖕᓂᑦ ᐃᖅᑲᖅᑐᖅᑕᐅᕙᒃᑐᓕᕆᔨᒃᑯᖏᑦ ᑲᒪᖃᑦᑕᕐᐳᑦ, ᐃᑲᔪᖅᑐᐃᕙᒃᖢᑎᒡᓗ 
ᐱᓕᕆᐊᖃᖅᐸᒃᖢᑎᒡᓗ ᐃᓐᓇᖕᓄᑦ ᒪᒃᑯᒃᑐᓄᓪᓗ ᐱᕋᔭᒃᓯᒪᔪᓂᑦ. 

ᐱᓕᒻᒪᒃᓴᕐᓂᖅ ᒪᑭᔾᔪᑕᐅᓇᔭᖅᑐᖅ ᑎᒍᔭᐅᓯᒪᕝᕕᓕᕆᔪᓂ ᐃᑲᔫᑎᖃᕐᓂᐊᕈᓂ ᐱᓕᒻᒪᒃᓴᐃᓗᑎᒡᓗ 
ᖁᕝᕙᖅᓴᖅᑕᐅᓂᖓ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ. ᐱᓕᒻᒪᒃᓴᐃᓂᖅ ᐃᖅᑲᓇᐃᔭᖅᑎᓂ ᐃᑲᔫᑎᕗᖅ 
ᑎᒍᔭᐅᒪᔪᓕᕆᔨᒃᑯᑦ ᐱᓇᓱᐊᖅᑕᖏᓐᓂᑦ:  ᐱᕚᓪᓕᕐᑎᑦᑎᓗᑎᒃ ᑲᔪᖏᖅᓴᐃᓗᑎᒡᓗ ᐃᓄᖕᓂᑦ 
ᐃᖅᑲᓇᐃᔭᖕᓂᖕᒥᑦ.  ᐱᓕᒻᒪᒃᓴᐃᒐᔪᒃᐳᒍᑦ ᐃᑲᔪᖅᓱᐃᕙᒃᖢᑕᓗ ᐃᖅᑲᓇᐃᔭᖅᑎᓂᑦ, ᐃᓄᖕᓂᑦ 
ᐱᕙᒌᔭᐃᓪᓗᑕ ᓯᕗᓂᑦᑎᓐᓂᑦ ᐊᖓᔪᖅᑲᐅᓂᒃᓴᒧᑦ ᐊᐅᓚᑦᑎᔨᐅᓂᖕᒥᓪᓘᓐᓃᑦ. ᐱᓕᒻᒪᒃᓴᖅᑕᐅᓂᖅ 
ᓵᙵᔭᖃᓪᓗᐊᑕᖅᑐᐃᑦ ᓇᐅᑦᑎᖅᓱᕐᓂᕐᒥᒃ/ ᐊᑦᑕᕐᓇᖅᑐᒧᐊᖅᑎᑦᑎᑕᐃᓕᒪᓂᕐᒧᑦ ᑖᒃᑯᐊ 
ᐱᓕᕆᔨᙳᖅᑐᑦ ᐃᒻᒥᓂᒃ ᐅᒃᐱᕆᓗᑎᒃ ᐱᓕᕆᔪᓐᓇᕐᓂᐊᕐᒪᑕ ᑲᒪᒋᔭᕆᐊᓕᖕᒥᓂᒃ. 



ᑎᒍᔭᐅᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᕙᒌᔭᖅᓯᒪᖁᓪᓗᒋᑦ ᐱᑐᐃᓐᓇᐅᙱᑦᑐᓂᑦ 
ᐃᖅᑲᓇᐃᔮᖏᓐᓂᑦ, ᑎᒍᔭᐅᒪᔪᓕᕆᔨᒃᑯᑦ ᐊᔾᔨᒌᙱᑦᑑᑎᓂᑦ ᐱᓕᒻᒪᒃᓴᐅᑎᒃᓴᖃᐅᖅᐳᑦ 
ᐊᔪᕈᓐᓃᖅᐹᓪᓕᕈᑎᒃᓴᓂᑦ ᐋᓐᓂᐊᖃᙱᓐᓂᖕᒥᑦ ᐊᑦᑕᖕᓇᖅᑕᐃᓕᒪᓂᖕᒥᓪᓗ, 
ᐅᓗᕆᐊᓇᖅᑐᒦᖁᓇᒋᑦ, ᑐᓴᐅᒪᖃᑦᑕᐅᑎᓂᖅ, ᐋᓐᓂᖅᑐᓕᕆᓂᖕᒥᓪᓗ, ᐃᑲᔪᖅᑐᐃᓂᐊᕐᓗᑎᒃ 
ᑎᒍᔭᐅᒪᔪᓂᑦ. ᑎᒍᔭᐅᓚᔪᑦ ᐊᒥᓲᓂᖏᑦ ᓄᓇᕗᒻᒥᑦ ᐃᓅᕗᐃᑦ ᐊᑐᕐᓯᒪᔪᑦ ᐊᔾᔨᒌᙱᑦᑑᑎᓂᒃ 
ᐅᓗᕆᐊᓇᖅᑑᑎᓂᑦ.  ᑎᒍᔭᐅᒪᔪᓕᕆᔨᒃᑯᑦ ᓇᓗᓇᐃᕐᓯᓚᐅᕐᑐᑦ ᑲᒪᒋᔭᖃᕆᐊᖃᖕᓂᖏᓐᓂᑦ 
ᐅᑯᓂᖓ ᐊᑲᐅᙱᓕᐅᕈᑎᓂᑦ ᐱᓕᒻᒪᒃᓴᐃᓂᒃᑯᑦ ᐃᑲᔪᖅᑐᐃᔪᑦ ᐃᓅᑉ ᓅᑉᐸᓪᓕᐊᓂᖓᓂᑦ 
ᑎᒍᔭᐅᒪᓚᐅᕐᓗᓂ, ᓄᓇᓕᖏᓐᓄᑦ. ᐱᓕᒻᒪᒃᓴᐃᔾᔪᑎᒃᓴᐃᑦ ᐋᖅᑭᒃᓯᒪᔪᑦ ᐃᓕᖅᑯᓯᖕᓂᑦ 
ᐃᒃᐱᒍᓱᑦᑎᐊᖕᓂᖃᖅᖢᑎᒃ ᖃᐅᔨᓴᖅᑕᐅᑦᑎᐊᕐᓯᒪᓪᓗᑎᒡᓗ, ᐃᑲᔫᑎᓪᓗᑎᒃ ᑎᒍᔭᐅᒪᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᐊᔾᔨᒌᒃᑎᑦᑎᔾᔫᒥᓗᑎᒃ, ᐊᑲᐅᓈᖅᑐᒃᑯᑦ, ᓈᒻᒪᒋᓗᓂᔾᔪᒃᓗ ᐱᓕᕆᐊᑎᒃ. 

 


